
ණය උපදේශන කේන්ද්‍රයේ අරමුණ

ණය උපදේශන කේන්ද්‍රයේ අරමුණ වනුයේ තනි තනි පුද්ගලයින්ට සහ ක්ෂුද්‍ර, සුළු හා මධ්‍ය පරිමාණ ව්‍යවසායකයින්ට ඔවුන්ගේ අධික ණය බර අඩු කිරීම, ඔවුන්ගේ ණය ලකුණ වැඩි කර ගැනීම, ඔවුන්ගේ මූල්‍ය සාක්ෂරතාවය සහ මූල්‍ය සඳහා ප්‍රවේශය වැඩි දියුණු කිරීම සහ ඔවුන්ගේ ආර්ථික යහපැවැත්ම ප්‍රවර්ධනය කිරීමට දායක වන තිරසාර මූල්‍ය හැසිරීම වැඩිදියුණු කිරීම සඳහා උපදේශකයින් විසින් පහසුකම් සැපයීමයි. 

ණය උපදේශනය කේන්ද්‍රයේ සේවාවන්
දුර්වල ණය ඉතිහාසයක් ඇති අය හෝ පුද්ගලික මූල්‍ය හෝ ණය කළමනාකරණය කිරීම පිළිබඳ උපදෙස් ලබාගැනිම සඳහා කටයුතු කරන පිරිස් ඇතුලුව මූල්‍යමය අභියෝග වලට මුහුණ දෙන පුද්ගලයින් සඳහා මෙන්ම ව්‍යාපාර මෙහෙයුම් සහ එහි වර්ධනයට සහය වීම සඳහා මූල්‍ය සැළසුම්කරණය, ණය කළමනාකරණය හෝ මූල්‍ය ප්‍රවේශය සහ සහය අවශ්‍ය වන ක්ෂුද්‍ර, සුළු හා මධ්‍ය පරිමාණ ව්‍යවසායකයින්ට ණය උපදේශන කේන්ද්‍රය මඟින් සේවාවන් සපයනු ලබයි.

ණය උපදේශන කේන්ද්‍රය ඉහත අරමුණු ඉටුකිරීමේ දී පහත දක්වනු ලබන සේවාවන් ද සපයනු ලබයි. 
1. මූල්‍ය උපදේශනය
2. ණය කළමනාකරණය සහ අයවැයකරණය පිළිබඳ උපදේශනය
3. ණය වාර්තා විශ්ලේෂණය සහ වැඩි දියුණු කිරීමේ උපාය මාර්ග
4. ණය ආපසු ගෙවීමේ සැළසුම් සඳහා ණය හිමියන් සමඟ සාකච්ඡා කිරීම සඳහා මැදිහත් වීම
5. දැනට පවතින මූල්‍ය නිෂ්පාදන පිළිබඳ මඟපෙන්වීම (ණය, ඉතිරිකිරීම්, රක්ෂණ ආදිය)
6. මූල්‍ය පාරිභෝගික ආරක්ෂණය පිළිබඳව මඟපෙන්වීම
7. ක්ෂුද්‍ර, සුළු හා මධ්‍ය පරිමාණ ව්‍යවසායකයින්ට සහය වීම :
a. ණය අයදුම්පත් සඳහා මූල්‍ය ලියකියවිලි සකස් කිරීමට සහය වීම
b. ව්‍යාපාර මුදල් ප්‍රවාහය සහ මුල්‍ය සැළසුම්කරණය වැඩිදියුණු කිරීම සඳහා මඟපෙන්වීම සහ
c. බැංකු, බැංකු නොවන මූල්‍ය ආයතන සහ ක්ෂුද්‍රමූල්‍ය ආයතන සමඟ මූල්‍ය ජාල සහ  හවුල්කාරීත්වයන් වෙත ප්‍රවේශය පහසු කිරීම

